
Humahangos na 
tumungo si Aling 

Nelya sa bahay ng mga 
Dela Cruz para iulat ang 
nangyari kay Tatay Goryo.  Dumating sa 
Brgy. Masigla ang di kilalang grupo ng mga kalalakihang 
walang pakundangang nambugbog kay Tatay Goryo......

KUMARE?!
bugbog sarado si 
kumpareng goryo! pauwi ako nang makita ko 

sya malapit sa koprasan 
nila. akala ko nga lasing! 
kainamang dami ng dugo sa 

mukha paglapit ko..

HAAA?!
anong 

nangyari? 
nasaan sya?

Mabilis na umaksyon ang taumbaryo. Inorganisa 
nina Kaloy ang mga kabataan na magdadala kay 
Tatay Goryo sa pagamutan habang nagsimulang 
mag-imbestiga si Tatay Kiko...

hoy kaloy, ‘wag nyong 
dumugin si tatay! ‘yung mga 
usisero lang naman e umuwi 

na kayo sa mga bahay 
ninyo!

relaks ka lang 
angge. tutulong 
kami magbuhat 
kay ninong.

ayan, sumasama-
sama pa kasi kayo 
kay Mang Kiko sa 
samahan. kaya kayo 

napapahamak e!

aalamin natin ang puno’t dulo nito. 
hahanap tayo ng hustisya para kay 

pareng goryo.

Nagpulong ang samahan hinggil sa 
insidente at sa susunod na hakbangin 
upang mapangalagaan ang lahat ng 
residente at kanilang kabuhayan.

magpa-blotter na tayo kay 
kapitan. baka sa susunod, 

hindi na lang bastang bugbog 
ang abutin ng mga tao sa 

baryo. 

bukod sa kaso ni goryo, 
mayor nating ilalapit ang 

paghingi ng suporta para sa 
pagtutol sa demolisyon.

sige, tutulong ang 
sanggunian sa abot ng 
makakaya. kailangan 

lang nating mag-ingat.

kap, makukuha 
ba namin ang 
suporta niyo?

Sa barangay hall...



Sa barangay hall...

Sinubukan nilang humingi ng tulong kay Mayor 
ngunit ni anino nito ay hindi nila nasumpungan...

Sa opisina ni Vice Mayor Reynaldo Reyes... maraming salamat, vice! 
kumpyansa kaming lumaban 

kay don roman dahil 
pinapanigan ninyo kami.

asahan din namin 
ang pangako ninyong 
abugado para sa 
kaso ni goryo.

hindi tayo papayag
na mapatayuan ng mga 
mall at tourist spot 
ang masigla. papatayin 
n’yan ang kabuhayan 
natin! kaisa niyo
ako sa laban ng 
samahan nyo.

Naging alyado ng 
samahan si Vice Mayor.

Makalipas ang ilang araw, 
nakauwi si Tatay Goryo mula sa 
pagpapagaling at sinalubong siya 

ng mga kababaryo sa pamamagitan 
ng isang maliit na salu-salo...



Ibinahagi ni Tatay Goryo ang 
mga pangyayari bago sya 
natagpuan ni Nanay Nelya na 
nakahandusay sa koprasan...

ayoko raw ng 
kinse mil kaya 

kinseng bugbog ang 
natanggap ko!

tinakot nila ako. pinipilit 
nilang tanggapin ko ang 

kinse mil at umalis na raw 
ako sa samahan. e ayoko...

e anong 
balak mo 
ngayon?aba, tuloy 

ang laban 
natin, pareng 
kiko! walang 
atrasan ‘to.

malakas na pala 
ay. puweydi nang 
magkawit ng 

niyog!

Sinimulan ng samahan ang kampanya sa petition signing 
para sa pagtutol sa pagpapalayas ni Don Roman sa 
taumbaryo noong Setyembre. Buong tiyaga silang 
nagbahay-bahay para sa pinakamaraming pirma kontra 

parang buong 
barangay na pala ang 

pumirma e!

ay sino nga naman 
ba’ng gustong 
mawalan ng 

tirahan? he! he! 

Samantala, biglaan na lamang nagpasya ang lokal na 
pulisya na maglagay ng outpost sa bisinidad ng Brgy. 
Masigla pagdating ng Oktubre...

magroronda rin  
kami... 



Binakuran ng mga pribadong 
goons ni Don Roman ang mga 
hangganan ng lupa. Sa kabila 
nito, nailulusot pa rin ng mga 
residente ang mga kopras dahil 
direkta itong kinukuha ng mga 
tauhan ni Vice Mayor diretso sa 
repineriya ng niyog.

uy kaloy,
kaninong 

sasakyan ba 
‘to?

kay vice mayor.
kasama daw talaga 
ito sa usap nila sa 
samahan nina tatay.
kagaling nga e.

Unang linggo ng Nobyembre...
aba tintin! 

nakakaisip ka pa
palang umuwi?!

oo naman, ‘nay! 
kasama ko mga 
kaklase ko.

tamang tama. 
sabay-sabay na 
tayong kumain 

sa bahay!

sigurado po ba 
kayo? marami po 
kami! he! he! he!

hindi ka man 
lang nagpasabi, 
nakapaghanda 
sana ako.

buong seksyon 
namin sa masscom 
ang kasama ko, 

‘nay!



nakausap ko na si tatay 
at ang samahan bago pa 
kami pumunta dito, nay.

may project kasi kami sa 
community journalism, 

ay sya. kung gayon 
naman pala’y sige. 
ako nama’y suporta 

laang sa inyo.

Nakipagkasundo ang buong klase nina Tintin 
sa samahan para sa kanilang magiging 
aktibidad. Para magkasya silang lahat, 
nagtokahan ng mga bahay ang samahan na 
tutuluyan ng mga estudyante sa baryo, kasama 
ang mga patakaran sa pananatili ng mga ito.

Dumayo ang klase ni Tintin sa Brgy. Masigla upang 
mag-ipon ng mga kwento at balitang magagamit sa 
kanilang class project. 

ilang taon 
na po kayo 

nakatira dito, 
mang goryo?

dito na ako 
ipinanganak, 
iho. kababata 
ko ‘yang si 
patring.

ay ning, 
magsabi ka 
lang ng 
kailangan
mo, ha?

sige po, 
salamat 

po!

may bago pala 
kayong tindero 
dito, ninang?

kaklase po ako 
ni tintin, kuya.

Isang dapithapon, naglunsad ang samahan at ang 
klase nina Tintin ng isang bonfire cultural night. 
Nagbahaginan sila hinggil sa malalim na kasaysayan ng 
pagkakaisa ng mamamayan sa Brgy. Masigla. Pinalawig 
din nila ang diskusyon sa kasalukuyang pakikibaka ng 
mga residente para sa lupa, panirikan at kabuhayan.



alam mo tintin, noon 
pa man, kahit wala 

pang peysnuk e sikat 
na talaga ang tatay 
mo. patingin nga.

Kinabukasan...

aba! sikat 
na ang 
tatay sa 
peysnuk, 
NAAAY!

sabi nga ng mga kaklase
ko e gwapo si tatay. sabi ko, 

“hindi lang gwapo. matapang at may 
prinsipyo pa.” nagmana yata ako kay 

tatay! ha! ha! ha!

nagmana sa
katapangan at 

prinsipyo ba? o sa 
kagwapuhan?!

 

iihi lang ho 
ako.

ting!

sinasabi ko na nga 
ba’t ang aming 

tintin ay isa palang 
tonton! ba’t kaya 

ayaw niyang sabihin? 
e hindi naman ako 

magagalit...



Sa huling araw ng pakikipamuhay ng mga estudyante sa 
Brgy. Masigla, nagpasalamat sila sa samahan at sa buong 
baryong tumanggap sa kanila.

hindi lang road-widening ang 
proyekto nina mayor at don 
roman. balak din po nila 

itulak ang mga proyektong 
ekoturismo.

Ibinahagi ng mga estudyante ang resulta ng kanilang 
pananaliksik hinggil sa mga proyektong makapipinsala sa 
kabuhayan ng mga magsasaka sa baryo.

Mapigilan 
kaya ng 

mamamayan ang 
pagpapalayas 
sa kanila?
Paano kung 

bweltahan ni Don 
Roman ang mga 

taumbaryo?
Aamin kaya si 

Tintin kay Nanay 
Patring?

ABANGAN...

ARMAS-TK

Nagbahagi sila ng 
pangkulturang pagtatanghal.

Pagsapit ng Disyembre, 
sa wakas, handa na 
ang  Masigla para sa 
isang dayalogo kay 
Don Roman na matagal 
nilang pinaghandaan. 
Nagtipon silang lahat 
patungo sa harap ng 
munisipyo para sa 
kanilang laban...

hindi naman 
‘yan ang 
kailangan 
natin!

uy kaloy, 
susunod na lang 

daw si aling patring. 
ihahabilin daw si baby 

joms.

ah sige.
itaas 

lahat ng 
plakard!


